
/上海闲话

! ! ! !上海人民广播电台
!"##$%&'"(%)* 播出个
上海话节目 !谈天说地阿
富根"#将用上海话播读今
朝$上海闲话%版面刊登
个各栏目文章#敬
请收听&

听“阿富根”
讲“上海闲话”

!"##$%& '"(%)*

名人旧事

! ! ! !搿个几天，美术界朋友侪辣
谈论赵无极先生故世个事体，我
也自然想起 !"""年深秋，他辣辣

上海办个人画展个辰光，对伊做专访
个情景。伊住辣花园饭店，搿天一早
我就跑过去了，辣辣咖啡厅里见了
面。伊已经毛八十岁了，一头白发，穿
一件黑大衣，身板挺刮，正宗老克勒。
本来以为要配个翻译个，想不到伊一
开口就讲：“我个上海闲话讲得好来
西，要啥翻译？”伊个上海闲话听上去
软绵绵，糯答答个，老上海腔调。

伊跟我回忆起出国后第一次回
上海个情景。搿个辰光已经是 !"#$

年了。伊讲：“埃辰光，我第二个太太
陈美琴刚刚生病去世，而我个娘也失
去了伊个丈夫。我爷曾经是个银行
家，以前家境还算不错个，阿拉一家
门住辣永嘉路浪一幢小洋房里。文化
大革命一来，屋里向拨抄得一塌糊
涂，伊是一个银行家呀，辣辣老底子
也算是见过世面个，现在天天辣辣里
弄里打扫公厕，落魄到迭种地步，觉
得老没面子个。结果呢，积郁成病，过
了呒没多长时间就走了，还不到七十
岁。我回到上海看我娘，感觉浪上海
迭个地方老陌生个，一点也不像我想
象当中个故乡。我陪我娘讲讲闲话，
不过房间里冷嗖嗖个，窗门漏风，又
呒没热气，我哪能吃得消？第二天就
搬到和平饭店里去住，日里向再回到
永嘉路陪娘讲闲话。”
过仔两年，赵无极又回过上海一

次，这次情况好点了，伊就带仔娘到
北京、苏州、常州等伊生活过个地方
转了一大圈，伊老娘白相得比较开
心。到了 %""&年，妹妹打越洋电话拨
赵无极，告诉伊老娘病危，经常处于
昏迷状态。赵无极马上动身回国，来
到病榻边浪，老娘已经认不出迭个儿
子了。“我娘生个是糖尿病，到仔迭个
辰光呼吸也困难了。医生建议辣伊个
喉管动手术，我不舍得让伊再吃无谓

苦，坚决不同意。我辣病床前守了几
天，也不晓得伊啥辰光能够好转，迭
个辰光法国又有要紧事等着处理，就
回去了。半个月后我娘就走了。”

赵无极讲到搿搭拿出一张照片
拨我看：“侬看看，我娘是一个旧时中
国妇女，很老派、很善良个一个人。我
永远怀念伊。”
一张黑白照片，赵无极个娘坐辣

旧沙发里，而伊斜坐辣沙发个扶手
浪，像小囡一样紧偎辣娘个身边。两
个人一道看镜头，努力要做出一种
世俗个微笑，不过眼睛里难掩一丝
悲戚。

%"'$ 年赵无极又回了一趟故
乡，伊个第三任太太弗郎索瓦兹·马
尔凯跟伊一道来。法国太太对东方文
化怀有敬畏之感，对一切侪充满了兴
趣。第二年赵无极应母校浙江美院邀
请，带仔太太来到杭州，一个月里两
家头一搭一档为前来进修个教师讲
课。课堂浪，赵无极愤怒声讨信奉教
条主义个苏联学派，鼓动学生仔摈弃
搿种模式。下课后，伊突然想起浙江
美院个校长正是留苏个，搿记头晕
啦，马上跑到校长办公室向老朋友道
歉。迭位校长听仔哈哈大笑：我正想
背叛自己唻！
现在大家不大讲起伊个囡儿，搿

天头伊倒跟我讲起，囡儿名叫赵善
美，从 %'岁起就当上了时装模特儿。
一个东方姑娘辣世界时装业中心个
巴黎走上了 ( 型台，老勿容易个。
“就是啊，巴黎人傲慢，巴黎以外地方
个人，辣伊拉眼睛里侪是乡下人。所
以我迭个囡儿了不起。”伊讲。

过了几天我辣辣花园饭店看到
了伊个囡儿，肤色是埃种西方流行
个小麦色，虽然讲不上特别惊艳，但
别有一种高贵个气质。囡儿大概不
会讲上海闲话了。葛末赵无极离开
上海几十年了，为啥还能讲上海闲
话呢？伊瞪大仔眼睛脱我讲：“我也
不晓得哪能桩事体，大概是我辣辣
画图个辰光，经常自己跟自己商量
�。哈哈！”

赵无极回故乡
! ! ! !老底子不喜欢喫茶，退休后
却想了，还想最好到茶馆店去
喫。
“吃”繁写“喫”，现在不用了，

不过“吃茶”写“喫茶”，上海人读
起来感觉会不一样。可惜的是，现
在茶馆店少了，寻起来难了。

老早小镇上茶馆店最好寻：
啥地方热闹，啥地方就是。一帮
老茶客，几十年坐一桌，连位子
也是固定的。有几个老农，天天

清早出门，踏着露水来喫茶。他
们喫茶最做人家，不喫龙井，不
喫毛峰，只喫草青，还有茶叶末
子。他们上镇从来不吃油墩子海
棠糕，只吃三分钱一只大饼；有
辰光大饼也不吃，只吃自己带来
的热山芋。要是啥辰光不见他们
了，乡下便是农忙了。

现在茶馆店不对了，进去不
是红木家生就是骨瓷茶具，不是
极品龙井就是高山铁观音；开价

几十元算是客气的，有
辰光开一二百元，你也
只得付。老实说，茶味道
也不过如此，不比当年
小镇茶馆店的好多少。

镇上街上，假使多
开几家茶馆店多好！价钱便
宜点，最好五元十元就能坐
上一天；日中心假使还能供应
馄饨阳春面，那就更上上大吉
了。

! ! ! !垃拉上海黄浦区老城厢个巡道
街边浪有一条弯弯曲曲个小马路叫
做“天灯弄”，建于 %")"年。哪能会有
迭个名字？是因为老早子巡道街浪就
是巡道衙门所在地，衙门口夜里向一
直有一盏风雨灯【煤油灯】亮拉海，迭
个辰光整个上海马路浪侪呒没路灯
个，直到 %''$年上海再开始有了第
一家“电光公司”，所以搿搭有只灯是
老稀奇个事体。辰光一长，大家就拿
原来个名字“竹素堂街”叫做天灯弄
了。

天灯弄浪有名气个勿单单是因
为搿只煤油灯，还因为原来天灯弄
**号是相当有名个“书隐楼”。“书隐
楼”建于清乾隆二十八年（+*,-年），
号称明清时期“江南三大藏书楼”之
一，另外两个地方是宁波个“天一阁”
搭仔南浔个“嘉业堂”。“书隐楼”原来

是明代陈所蕴.万历进士，官至刑部
员外郎、江岳参议等职/个私宅，里向
宅园名字叫“涉园”。迭幢清代豪宅里
个木雕搭砖雕堪称旷世之珍，+"'*
年便被确立为市级文物保护单位。后
首来陈氏家道勿来三了，搿只宅子搭
仔园子侪买拨拉浦东陆深后代陆明
允。陆氏接收后开始装修，同时增建
“传经书屋”，就是现在讲个藏书楼。
后来陆明允个曾孙陆锡熊考中进士，
参与《四库全书》个编纂。乃末乾隆皇
帝赐《松南小隐图》.由杨基所绘0拨陆
锡熊；又请老朋友沈初.乾隆榜眼，官
至尚书0题匾“书隐楼”。
只可惜是 $11'年 *月份，一场

名字叫“威马逊”个台风从上海擦过，
风力贼大，年久失修个“书隐楼”个西
厢房轰然倒塌，现在大家只好看到一
块文物保护个石碑了，可惜！

! ! ! !老早上海旧里个老房子，侪
呒没卫生设备个，住房又小，汏浴
是辣屋里放只浴盆，一人汏，全家
余多人出门回避。搿个麻烦到了
夏天，一半多得到了解脱，男个脱
小小囡汏浴侪移到了门外，男个
要穿条短裤，小小囡呒没搿个难
处。汏起来动作也变得潇洒，用勿
着像辣房间里，担心水泼得满地
满世界了。

! ! ! !三十年前个八十年代初，上
海市区里向十来只市、区级图书
馆，用现在个闲话讲，是一个老
小资老浪漫个地方。伊辰光，小
青年或者学生仔求知欲相当旺
盛，业余辰光侪欢喜朝图书馆
跑，弄得图书馆里向人满为患，
一座难求。不过，有种人是真个
看书去，还有种人则是“混腔
势”，看书是假，实质浪是为了去
谈谈恋爱轧轧朋友。

过去男女谈朋友个约会地
方，蛮有讲究。据本人留心观察，
大致好分三类：

第一类，基本上属于赶潮流
掼浪头朋友，比较时髦，伊拉一
般欢喜约辣电影院门口，因为过
去上海滩个每只电影院，侪属于
时尚地标性质个地方，时髦男女
约辣此地，顺便看场电影，假使
再加上零食脱饮料咾啥，花费大
概要一二元左右，基本浪也算是
大开销了；而第二类，即普通青
工，一般欢喜约辣辣公园门口，
然后逛一趟公园（门票五分），假
使再弄点饮料小吃么也就是消

费三五角左右；至于第三类，有
点文化元素个人，约会地点通常
会摆辣脱人民公园一墙之隔的上
海图书馆了（即今朝个上海美术
馆）。到图书馆以读书个名义谈恋
爱，既可以显示自己属于知识一
族，而且开销交关省，基本属于
“零成本”，因为图书馆又勿要门
票，只须亮亮工作派司就好了。

图书馆里“辟情操”，除脱勿
要消费之外，还有最大个好处就
是安静，迭个正好符合恋爱中个
男女喁喁切切、轻声私语个特
点。记得当时个辰光读书风气蛮
浓，老多年轻人侪有泡图书馆个
习惯。本人伊个辰光廿岁出头，
也喜欢借书读书，所以每天夜饭
吃好，六点到九点，几乎侪泡了
图书馆里向。辰光一长，阿拉十
来个差不多个年轻人不仅相识，
还互相形成了书友“圈子”，经常
辣辣一道切磋心得体会。讲起图
书馆里个恋爱故事，阿拉“圈子”
里还真有一桩成功案例，“眼眼
交”拨阿拉侪看见。

当时阿拉格只图书馆个“圈
子”里，有一个小青年阿辰，曾经
梦想当一名作家，所以每天泡辣
图书馆里读中外名著，摘抄名人

格言。后来他看中了一道来看书
个、从事幼教工作个一位姑娘。
从此，阿辰每趟到图书馆，中外
名著没心想看了，就看迭个小姑
娘坐辣啥地方，伊就坐过去。刚
开始“郎有心，妹无意”，姑娘多
次嫌变烦，看到阿辰坐过来就索
性收起书包，调一只座位，但阿
辰不厌其烦，紧随其后，反正姑
娘坐啥地方伊就跟了坐啥地方。
后来不仅辣辣图书馆，姑娘看好
书回家，阿辰也“盯功”不减，一
路护送，假使姑娘不让伊送，伊
就尾随其后，风雨无阻。

俗话讲“好女就怕缠”，或许
是阿辰个精诚所至吧，故事发展
到后来，果然有了“松动”，两家
头已经勿像刚刚开始辰光介抵
触了，“情操”也开始“辟”起来
了。再后头，阿拉辣辣图书馆里
已经看不见伊拉了，因为伊拉图
书馆里也勿大来了。后来好几年
过去，我辣朋友之间听说，阿辰
当年迭桩图书馆里个爱情，果然
成功，而且还开花结果，养了一
个“大胖儿子”。倒蛮好，迭位曾
经立志要成为作家个阿辰，一
“家”虽然没做成，另一“家”却做
成功了。

